
Sosial Ədalət Mərkəzi Marneuli bələdiyyəsinin büdcəsindən yerli yeparxiyaya ayrılan madddi yardımla 

bağlı olan məhkəmə çəkişməsində qalib gəldi. Bu çəkişməni Sosiyal Ədalət Mərkəzi  yerli fəal Samirə 

Bayramova və Ümum Gürcüstan Müsəlmanları Ali Dini İdarəsinin adından 2019-ci ildən bu yana həyata 

keçirirdi. Məhkəmə, Marneuli Bələdiyyə Şurasının dini fəaliyyətləri maliyyələşdirmək üçün bələdiyyə 

büdcəsindən ayrılan məbləğin (400 000 lari) yalnız Marneuli və Hucabi Yeparxiyasına verilməsiylə bağlı 

qətnamə qərarını etibarsız sayıb. Məhkəmə bu maliyyələşdirmə qaydasını ayrıseçici adlandırıb.  

Son illərin təcrübəsinin təhlili bizə onu göstərir ki, Marneuli Bələdiyyəsinin əhalisini 83%-dən çoxu 

etnik azərbaycanlı müsəlman icmadan təşkil olunmasına və bu bölgədə etnik ermənilərin, emiqrant 

gürcü müsəlmanların və başqa dini azlıqların da yaşamasına baxmayaraq, yerli bələdiyyə dini 

fəaliyyətləri maliyyələşdirmək üçün ayrılan məbləğin böyük əksəriyyətini yalnız yerli yeparxiyaya 

verir.   

Bizim təşkilatın Kvemo Kartli bölgəsindəki fəaliyyəti boyunca onu gördük ki, Marneuli Bələdiyyəsinin 

kəndlərində yaşayan əhalinin əsas sosial infrastruktura çıxışı yoxdur, həmçinin kəndlərin böyük 

əksəriyyətinin içməli suyu, suvarma suyu şəbəkələri, uşaq bağçaları, mədəniyyət evləri, kitabxanalrı,  

yoxdur, davamlı sosial xidmət və dəstək sistemləri yoxdur. Belə olan şəraitdə, Marneuli Bələdiyyəsinin 

mövcud resurslarını sosial məqsədlər və yerli özünüidarənin ilkin səlahiyyətlərini həyata keçirmək üçün 

istifadə etməsi olduqca mühümdür.   

Etnik azlıqların kompakt məskunlaşdıqları bölgələrdə sadəcə bir məzhəb üçün büdcədən 

müntəzəm olaraq külli miqdarda pulun ayrılması bərabərsizlik təcrübəsi və hissiyyatı yaradır və bu 

vəziyyət, Bələdiyyədə yaşayan qeyri-dominant etnik qruplarda sosial özgələşmə effekti yarada 

bilər.   

Yerli özünüidarə orqanının büdcədən maliyyə ayırmasının oxşar təcrübəsi dini etiqad azadlığı və 

bərabərliyinin konstitusiya və ayrı-seçkiliyə qarşı anlayışına, Gürcüstan Konstitusiyasının 11-ci 

maddəsinin tələblərinə və “Ayrı-seçkiliyin bütün formalarının aradan qaldırılması haqqında” qanunun 

tələblərinə ziddir. Sözügedən normada şikayət edilən Bələdiyyənin sadəcə provoslav kilsəsini 

maliyyələşdirmə iradəsi, dövlət və kilsə münasibətlərini tənzimləyən konstitusiya qaydasına və sekulyar 

idarəçilik prinsiplərinə ziddir. Normanın qanuni məqsədlə rasional əlaqəsi olmamaqla yanaşı, o həm də 

dini zəmində lazımi, obiektiv və məntiqli əsası olmayan fərqli yanaşma ortaya qoyur.  

Bu günkü qərar yerli özünüidarənin həyatında büdcə resurslarının ayrı seçici yanaşmalar olmadan, ictimai 

məqsədlər üçün istifadəsinin önəmini sübut etmək baxımdan önəmli presedentdi. Verilən qərar onun 

göstərir ki, dövlətin/yerli özünüidarənin bəlli bir dini qrupla əlaqələndirməsi və bununla demokratik 

dövlətin inkluziv və neytral məğzini pozmaq yol verilməzdir. Bələdiyyənin, ictimai maliyyə resurslarını bir 

konkret dini gücləndirməyə yönləndirməsiylə sadəcə bir qrupun üstünlüyünü vurğulaması şəraitində din 

və inanc azadlığının qoruması qeyri-mümkündür. 

Ümid edirik ki, Marneuli Bələdiyyəsi, eləcə də başqa Bələdiyyələr bu çəkişmənin sosial və hüquqi 

önəmini dərk edəcək, mövcud ayrıseçici və ədalətsiz təcrübələr vaxtında aradan qaldırılacaq və 

büdcədən maliyyənin ayrılması prosesi insan haqlarına və ali sosial maraqlara xidmət edəcək.  

Qərarın tam mətni paylaşıldıqdan sonra Sosial Ədalət Mərkəzi onun daha dərin təhlilini sizə təqdim 

edəcəyik.  


